
O‘QUVCHILARIDA “TARBIYA” 
FANINI TABIIY FANLAR BILAN 
INTEGRATSIYALASH ASOSIDA 
EKOLOGIK TAFAKKURNI 
SHAKLLANTIRISH
Norbo‘tayeva Iroda Yunusovna
Chirchiq davlat pedagogika universiteti mustaqil izlanuvchisi

Annotatsiya: Ushbu maqolada “Tarbiya” fanini tabiiy fanlar bilan integratsiyalash asosida boshlang‘ich sinf o‘quvchilarida 
ekologik tafakkurni shakllantirish metodikasi yoritilgan. Tadqiqot natijalari ekologik ta’lim samaradorligini oshirishning 
ilmiy-pedagogik injiniring yondashuvlarini taqdim etadi.

Kalit so‘zlar: ekologik tafakkur, integratsiyalash, boshlang‘ich ta’lim, “Tarbiya” fani, tabiiy fanlar, ekologik ta’lim, peda-
gogik injiniring, o‘quvchi, rivojlanish, metodika.
Abstract: This article presents the methodology for developing ecological thinking in primary school students based on 
the integration of the “Education” subject with natural sciences. The research results provide scientific and pedagogical 
engineering approaches to improving the effectiveness of ecological education.

Key words: ecological thinking, integration, primary education, Education subject, natural sciences, ecological educa-
tion, pedagogical engineering, student, development, methodology.
Аннотация: В данной статье освещается методика формирования экологического мышления у учащихся 
начальных классов на основе интеграции предмета “Воспитание” с естественными науками. Результаты исследо-
вания представляют научно-педагогические инжиниринговые подходы к повышению эффективности экологиче-
ского образования.

Ключевые слова: экологическое мышление, интеграция, начальное образование, предмет “Воспитание”, есте-
ственные науки, экологическое образование, педагогический инжиниринг, учащийся, развитие, методика.

KIRISH
Ma’lumki, har qanday jamiyatning ijtimoiy-iqtisodiy taraqqiyotini ta’minlashda ta’lim-tarbiya sohasining 

o‘rni beqiyosdir. Zamonaviy dunyoda ekologik muammolar kundan-kunga keskinlashib, atrof-muhitni muho-
faza qilish har bir fuqaroning asosiy vazifalaridan biriga aylanmoqda. Ayniqsa, yosh avlodni ekologik madaniyat 
ruhida tarbiyalash bugungi kunning eng dolzarb vazifalaridan biri hisoblanadi [1].

Dunyo sivilizatsiyasi rivojlanishining hozirgi sur’ati, tabiiy resurslarning cheklanganligi hamda ekologik 
muvozanatning buzilishi insoniyatni yangi yondashuvlarni izlashga majbur etmoqda. Ekologik ta’limning sama-
radorligi bevosita kelajak avlodning ekologik ongini shakllantirishga bog‘liqdir [2].

Zero, O‘zbekiston Respublikasi Prezidenti Sh. Mirziyoyev ta’kidlaganidek: “Yoshlarni Vatanni sevish, uning 
boyliklarini asrash va ko‘paytirish ruhida tarbiyalash, ularda ekologik ong va madaniyatni shakllantirish davlat 
siyosatining ustuvor yo‘nalishlaridan biri bo‘lib qolmoqda”. Ushbu fikrlar zamonaviy ta’lim tizimida ekologik 
ta’limning ahamiyatini yanada oshirmoqda [3].

O‘zbekistonning yangi taraqqiyot bosqichida izchillik bilan amalga oshirilayotgan ta’lim-tarbiya sohasidagi 
strategik vazifalarning eng muhimlaridan biri – boshlang‘ich ta’limda ekologik ta’lim samaradorligini oshirishdir. 
“Tarbiya” fanini tabiiy fanlar bilan integratsiyalash orqali ekologik tafakkurni shakllantirish zamonaviy peda-
gogikaning dolzarb masalalaridan biri hisoblanadi [4].

Nazariy qism bo‘yicha olib borilgan tadqiqotlar va ilmiy maqolalarga asoslangan keng qamrovli adabi
yotlar sharhi shuni ko‘rsatadiki, psixolog olim L.S. Vygotskiy o‘z tadqiqotlarida tafakkurning shakllanishida ijti-
moiy muhitning ahamiyatini alohida ta’kidlagan. Uning fikricha, bolaning shaxsiy rivojlanishi uning atrofidagi 
insonlar bilan o‘zaro munosabati natijasida amalga oshadi. Mazkur nazariya ekologik tafakkurni shakllantirish 
jarayonida ham muhim metodologik asos bo‘lib xizmat qiladi [5].

Pedagog olim G‘. G‘oziyev ekologik ta’limning metodologik asoslarini ishlab chiqqan hamda uning asosiy 
prinsiplarini belgilab bergan. Olimning tadqiqotlari natijasida ekologik ta’limning integrativ xususiyati va interfaol 
metodlarning samaradorligi aniqlangan [6].

Tadqiqotchi N. Ismoilova boshlang‘ich sinf o‘quvchilarida ekologik tafakkurni shakllantirishning pedagogik 
shart-sharoitlarini o‘rganib, integrativ yondashuvning ahamiyatini alohida ta’kidlagan. Uning fikricha, fanlararo 
integratsiya ekologik ta’lim samaradorligini oshirishga xizmat qiladi [7].

Xorijlik olimlardan H. Gardner ko‘p qirrali intellekt nazariyasini ishlab chiqqan bo‘lib, ushbu nazariya 
ekologik ta’lim jarayonida ham keng qo‘llaniladi. Uning fikricha, har bir o‘quvchi turli xil intellekt turlariga ega 
bo‘lib, ta’lim usullari shunga mos ravishda tashkil etilishi lozim [8].

Mazkur tadqiqotning innovatsion jihati shundaki, unda ilk bor “Tarbiya” fanini tabiiy fanlar (biologiya, 
geografiya, fizika, kimyo) bilan integratsiyalash orqali boshlang‘ich sinf o‘quvchilarida ekologik tafakkurni shakl
lantirishning kompleks metodikasi ishlab chiqilgan. Ilmiy-pedagogik injiniring yondashuvi asosida yaratilgan 
ushbu metodika o‘qituvchilarga ekologik ta’lim jarayonini samarali tashkil etish uchun aniq metodik tavsiyalar 
beradi.

MAVZUGA OID ADABIYOTLAR SHARHI
Boshlang‘ich sinf o‘quvchilarida ekologik tafakkurni shakllantirish muammosi pedagogika, psixologiya va 

ekologik ta’lim yo‘nalishlarida dolzarb ilmiy masalalardan biri sifatida tadqiq etib kelinmoqda. Mavzuga oid ilmiy 
adabiyotlar tahlili shuni ko‘rsatadiki, xorijiy va mahalliy olimlar tomonidan ekologik ta’limning nazariy asoslari, 
metodologik yondashuvlari hamda o‘quvchilarda ekologik madaniyatni rivojlantirish masalalari turli jihatlarda 
yoritilgan.

Xorijiy olimlardan L.S. Vygotskiy ta’lim va tarbiyaning bolaning tafakkurini rivojlantirishdagi o‘rnini asoslab 
bergan. Olimning ijtimoiy-madaniy rivojlanish nazariyasiga ko‘ra, bolaning bilish faoliyati ijtimoiy muhit va 
hamkorlikdagi faoliyat ta’sirida shakllanadi. Ushbu qarash ekologik tafakkurni rivojlantirishda ham muhim 
metodologik asos bo‘lib xizmat qiladi. J. Piaget esa bolalarning intellektual rivojlanish bosqichlarini tadqiq etib, 
ekologik bilimlarni yosh xususiyatlariga mos ravishda bosqichma-bosqich shakllantirish zarurligini ko‘rsatgan.

H. Gardnerning ko‘p qirrali intellekt nazariyasi ekologik ta’limda individual yondashuvni qo‘llash imkoniyat-
larini kengaytiradi. Olimning fikricha, tabiiy-intellektual qobiliyatlarni rivojlantirish orqali o‘quvchilarda tabiatga 
nisbatan ongli munosabat shakllanadi.

Shuningdek, ekolog olimlar D. Orr va F. Capra tomonidan ekologik savodxonlik, barqaror rivojlanish va 
ekologik madaniyat masalalari tadqiq qilinib, ekologik ta’limni fanlararo integratsiya asosida tashkil etish zarur
ligi ta’kidlangan.

Mahalliy olimlardan G‘. G‘oziyev ekologik ta’limning metodologik asoslarini ishlab chiqib, ekologik tarbi-
yada interfaol metodlar hamda integrativ yondashuvning samaradorligini asoslagan.

N. Ismoilova boshlang‘ich sinf o‘quvchilarida ekologik tafakkurni shakllantirishning pedagogik shart-sha-
roitlarini o‘rganib, ekologik ta’lim samaradorligini oshirishda fanlararo integratsiyaning muhimligini ko‘rsatgan.

Shuningdek, R. Mavlonova, B. Xodjayev va boshqa tadqiqotchilar tomonidan boshlang‘ich ta’limda shaxsga 
yo‘naltirilgan pedagogik texnologiyalar hamda o‘quvchilar tafakkurini rivojlantirish metodlari tadqiq etilgan.

Tahlil qilingan ilmiy ishlarda ekologik ta’limning nazariy va metodik jihatlari keng yoritilgan bo‘lsa-da, bosh-
lang‘ich sinf o‘quvchilarida ekologik tafakkurni aynan “Tarbiya” fanini tabiiy fanlar bilan integratsiyalash asosida 
shakllantirish masalasi yetarli darajada maxsus tadqiq etilmagan. Ayniqsa, ekologik ta’limni ilmiy-pedagogik 
injiniring yondashuvi asosida tashkil etish, ekologik tafakkurni rivojlantirishning integrativ modeli hamda amaliy 
mexanizmlarini ishlab chiqishga oid ilmiy tadqiqotlar kam uchraydi.

Mazkur tadqiqotning o‘ziga xosligi shundan iboratki, unda boshlang‘ich sinf o‘quvchilarida ekologik tafak-
kurni shakllantirish “Tarbiya” fanini tabiiy fanlar bilan uzviy integratsiyalash asosida amalga oshiriladi. Tadqiqotda 
ekologik ta’limni tashkil etishning innovatsion modeli ishlab chiqilib, unda interfaol metodlar, loyiha faoliyati, 
muammoli vaziyatlar va refleksiv tahlil texnologiyalaridan foydalanish nazarda tutilgan. Shuningdek, tadqiqotda 
ekologik tafakkurni rivojlantirishning pedagogik shart-sharoitlari hamda didaktik mexanizmlari ilmiy-pedagogik 
injiniring yondashuvi asosida takomillashtirilgan bo‘lib, bu holat tadqiqotning ilmiy yangiligi va amaliy ahamiya-
tini belgilaydi.

TADQIQOT METODOLOGIYASI
Mazkur tadqiqot metodologiyasi tizimli, integrativ va shaxsga yo‘naltirilgan yondashuvlar asosida ishlab 

chiqildi. Tadqiqot jarayonida boshlang‘ich sinf o‘quvchilarida ekologik tafakkurni shakllantirishning pedagogik 
imkoniyatlarini aniqlash hamda “Tarbiya” fanini tabiiy fanlar bilan integratsiyalash asosida samarali metodikani 
ishlab chiqish maqsad qilib olindi.

tayyorlash milliy dasturi”, ekologik ta’lim va tarbiyaga oid davlat konsepsiyalari, shuningdek, pedagogika, psixo
logiya va ekologik ta’lim sohasidagi mahalliy hamda xorijiy olimlarning ilmiy qarashlari tashkil etdi. Tadqiqotda 
ekologik tafakkurni shakllantirishning ijtimoiy-pedagogik, psixologik va didaktik omillari o‘zaro bog‘liqlikda tahlil 
qilindi.

Ilmiy izlanish davomida nazariy va empirik tadqiqot usullaridan kompleks ravishda foydalanildi. Nazariy 
metodlar sifatida ilmiy-adabiy manbalarni o‘rganish, qiyosiy-tahliliy tahlil, pedagogik va metodik adabiyotlarni 
umumlashtirish hamda tizimlashtirish usullari qo‘llanildi. Empirik metodlar sifatida pedagogik kuzatish, suhbat, 
savol-javob, anketa-so‘rovnoma, diagnostik topshiriqlar, pedagogik tajriba-sinov ishlari hamda o‘quvchilar faoli-
yati natijalarini tahlil qilish metodlaridan foydalanildi. Olingan ma’lumotlarning ishonchliligini ta’minlash maqsa-
dida matematik-statistik tahlil usullari asosida natijalar qayta ishlanib, umumlashtirildi.

Tadqiqot 2025–2026-o‘quv yilida Toshkent viloyati hamda boshqa hududlardagi 5 ta umumta’lim makta-
bining 3-sinf o‘quvchilari ishtirokida amalga oshirildi. Tajriba-sinov jarayoniga jami 120 nafardan ortiq o‘quvchi 
jalb qilinib, ular tajriba va nazorat guruhlariga ajratildi. Tajriba guruhlarida “Tarbiya” fanini tabiiy fanlar bilan inte-
gratsiyalash asosida ishlab chiqilgan metodika qo‘llanilgan bo‘lsa, nazorat guruhlarida an’anaviy ta’lim usullari 
asosida mashg‘ulotlar olib borildi.

Tajriba-sinov ishlari uch bosqichda tashkil etildi: dastlabki diagnostika bosqichi, shakllantiruvchi bosqich 
hamda yakuniy nazorat bosqichi. Dastlabki bosqichda o‘quvchilarning ekologik bilim, ko‘nikma va munosabat-
lari darajasi aniqlandi. Shakllantiruvchi bosqichda ekologik mazmundagi integrativ darslar, interfaol metodlar, 
muammoli vaziyatlar, loyiha ishlari va amaliy topshiriqlar asosida ta’lim jarayoni tashkil etildi. Yakuniy bosqichda 
esa metodikaning samaradorligi tahlil qilinib, tajriba va nazorat guruhlari natijalari o‘zaro qiyoslandi.

Tadqiqot natijalari shuni ko‘rsatdiki, “Tarbiya” fanini tabiiy fanlar bilan integratsiyalash asosida tashkil 
etilgan pedagogik jarayon boshlang‘ich sinf o‘quvchilarida ekologik tafakkur, ekologik madaniyat va tabiatga 
nisbatan mas’uliyatli munosabatni shakllantirishda yuqori samaradorlikka ega bo‘ldi. Shuningdek, o‘quvchi
larning ekologik muammolarni anglash, mustaqil fikrlash va amaliy faoliyatga tayyorlik darajasi sezilarli ravishda 
oshgani aniqlandi.

Mazkur metodologiya ekologik ta’limni tashkil etishda integrativ yondashuvning samaradorligini ilmiy 
jihatdan asoslab berishi bilan bir qatorda, boshlang‘ich ta’lim amaliyotida qo‘llash uchun metodik tavsiyalar 
ishlab chiqish imkonini ham yaratdi.

TAHLIL VA NATIJALAR
Olib borilgan tadqiqot natijalari boshlang‘ich sinf o‘quvchilarida ekologik tafakkurni shakllantirishda 

“Tarbiya” fanini tabiiy fanlar bilan integratsiyalash asosida tashkil etilgan pedagogik yondashuvning samara-
dorligini tasdiqladi. Tajriba-sinov ishlari davomida eksperimental va nazorat guruhlari o‘quvchilarining ekologik 
bilim, ekologik ong hamda amaliy ko‘nikmalari qiyosiy tahlil qilindi.

Tahlil natijalariga ko‘ra, eksperimental guruh o‘quvchilarida ekologik tafakkur ko‘rsatkichlari nazorat 
guruhiga nisbatan sezilarli darajada yuqori ekanligi aniqlandi. Jumladan, integrativ yondashuv qo‘llangan 
eksperimental guruhda o‘quvchilarning ekologik bilimlari 34 foizga, ekologik ongi 41 foizga hamda amaliy 
ko‘nikmalari 38 foizga oshganligi kuzatildi. Nazorat guruhida esa ushbu ko‘rsatkichlar mos ravishda 18 foiz, 
22 foiz va 20 foizni tashkil etdi. Bu holat integrativ metodikaning ekologik tafakkurni shakllantirishdagi samara-
dorligini yaqqol namoyon etdi.

Tadqiqot davomida “Tarbiya” fanini tabiiy fanlar bilan integratsiyalash orqali tashkil etilgan dars mashg‘ulot-
lari o‘quvchilarning ekologik muammolarni anglash, tabiatga nisbatan mas’uliyatli munosabat bildirish hamda 
ekologik vaziyatlarda mustaqil qaror qabul qilish ko‘nikmalarini rivojlantirgani aniqlandi. Ayniqsa, fanlararo inte-
gratsiya asosida tashkil etilgan mashg‘ulotlar o‘quvchilarning ekologik bilimlarini tizimli ravishda o‘zlashtirishiga 
hamda nazariy bilimlarni amaliy faoliyat bilan bog‘lashiga xizmat qildi.

Tahlillar shuni ko‘rsatdiki, interfaol metodlardan foydalanish o‘quvchilarning ekologik muammolarga 
nisbatan faol fuqarolik pozitsiyasini shakllantirishda muhim omil bo‘ldi. “Aqliy hujum”, “Muammoli vaziyat”, 
“Bahs-munozara”, “Klaster” kabi metodlar o‘quvchilarning erkin fikrlashi, tahliliy yondashuvi hamda ekologik 
vaziyatlarni baholash qobiliyatini rivojlantirdi. Shu bilan birga, amaliy mashg‘ulotlar va ekologik kuzatishlar 
o‘quvchilarda ekologik madaniyat elementlarini shakllantirish hamda barqaror ekologik xulq-atvor ko‘nikmala-
rini rivojlantirishga ijobiy ta’sir ko‘rsatdi.

Loyiha faoliyati asosida tashkil etilgan topshiriqlar o‘quvchilarning mustaqil izlanish olib borish, ekologik 
muammolar yechimini topish va jamoada ishlash kompetensiyalarini rivojlantirdi. O‘quvchilar tomonidan tayyor-
langan ekologik loyihalar va amaliy ishlanmalar ularning tabiatni muhofaza qilishga oid bilim va qarashlari 
mustahkamlanganini ko‘rsatdi.

Olingan natijalar asosida shuni ta’kidlash mumkinki, ilmiy-pedagogik injiniring yondashuvi asosida ishlab 
chiqilgan metodika boshlang‘ich sinf o‘quvchilarida ekologik tafakkurni shakllantirishda yuqori samaradorlikka 
ega. Mazkur metodika o‘qituvchilarga ekologik ta’lim jarayonini tizimli tashkil etish, fanlararo integratsiyani 
samarali amalga oshirish hamda o‘quvchilarning ekologik bilim, ko‘nikma va kompetensiyalarini rivojlantirish 
uchun amaliy metodik asos bo‘lib xizmat qiladi.

XULOSA VA TAKLIFLAR
Tadqiqot natijalari shuni ko‘rsatdiki, “Tarbiya” fanini tabiiy fanlar bilan integratsiyalash boshlang‘ich sinf 

o‘quvchilarida ekologik tafakkurni shakllantirishning samarali pedagogik mexanizmlaridan biri hisoblanadi. 
Mazkur yondashuv o‘quvchilarning ekologik bilimlarini tizimli ravishda boyitish, ularda atrof-muhitga nisbatan 
ongli, mas’uliyatli va faol munosabatni shakllantirishga xizmat qiladi.

Ilmiy-pedagogik injiniring yondashuvi asosida ishlab chiqilgan metodika ekologik bilimlar, amaliy ko‘nik-
malar, ekologik madaniyat hamda mustaqil fikrlashni kompleks rivojlantirishga yo‘naltirilgani bilan ahamiyatlidir. 
Tadqiqot davomida integrativ yondashuv asosida tashkil etilgan ta’lim jarayonining samaradorligi tajriba-sinov 
natijalari orqali tasdiqlandi. Xususan, eksperimental guruhlarda ekologik bilim, ekologik ong va amaliy ko‘nik-
malar ko‘rsatkichlarining sezilarli darajada oshgani mazkur metodikaning pedagogik samaradorligini ko‘rsatdi.

Tahlillar asosida fanlararo integratsiya, interfaol metodlar, loyiha faoliyati hamda amaliy mashg‘ulotlarning 
ekologik tafakkurni rivojlantirishdagi muhim omillar ekanligi aniqlandi. Ayniqsa, ekologik muammolarni o‘qu-
vchilarning kundalik hayoti bilan bog‘lab o‘qitish ularning ekologik mas’uliyatini kuchaytirishga ijobiy ta’sir 
ko‘rsatdi.

Tadqiqot natijalari asosida quyidagi takliflar ishlab chiqildi:

1.	 Boshlang‘ich ta’lim tizimida “Tarbiya” fanini tabiiy fanlar bilan integratsiyalash asosida ekologik ta’limni 
tashkil etish metodikasini amaliyotga keng joriy etish maqsadga muvofiq. 

2.	 Ekologik tafakkurni rivojlantirishga xizmat qiluvchi interfaol metodlar, loyiha ishlari va amaliy mashg‘ulotlar 
ulushini dars jarayonlarida oshirish zarur. 

3.	 Pedagog kadrlarning ekologik ta’lim bo‘yicha metodik kompetensiyalarini rivojlantirishga qaratilgan malaka 
oshirish kurslari va seminar-treninglarni takomillashtirish lozim. 

4.	 “Tarbiya” fanining o‘quv dasturlari va darsliklariga ekologik mazmundagi integrativ topshiriq hamda 
loyihalarni kengroq kiritish tavsiya etiladi. 

5.	 O‘quvchilarda ekologik madaniyatni shakllantirish maqsadida maktab, oila va mahalla hamkorligini ku
chaytirishga alohida e’tibor qaratish zarur. 

Xulosa qilib aytganda, “Tarbiya” fanini tabiiy fanlar bilan integratsiyalash asosida ekologik tafakkurni shakl-
lantirishga yo‘naltirilgan mazkur metodika boshlang‘ich ta’lim tizimida ekologik ta’lim samaradorligini oshirishga 
xizmat qiluvchi muhim pedagogik vosita sifatida ahamiyat kasb etadi.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

Mas’ul muharrir: Ramzidin Ashurov
Ingliz tili muharriri: Murod Xoliyorov
Musahhih: Alibek Zokirov
Sahifalovchi va dizayner: Iskandar Islomov

 © Materiallar ko‘chirib bosilganda “Maktabgacha va maktab ta’limi” jurnali manba sifatida 
ko‘rsatilishi shart. Jurnalda bosilgan material va reklamalardagi dalillarning aniqligiga mualliflar 

ma’sul. Tahririyat fikri har vaqt ham mualliflar fikriga mos kelamasligi mumkin. Tahririyatga 
yuborilgan materiallar qaytarilmaydi.

Manzilimiz: Toshkent shahar, Yunusobod tumani
19-mavze, 17-uy. 

“Maktabgacha va maktab ta’limi” jurnali 26.09.2023-yildan 
O‘zbekiston Respublikasi Prezidenti Adminstratsiyasi huzuridagi

Axborot va ommaviy kommunikatsiyalar agentligi tomonidan
№C–5669363 reyestr raqami tartibi bo‘yicha ro‘yxatdan o‘tkazilgan.

 Litsenziya raqami: № 136361.


